
				এই পাতাটির মুদ্রণ সংশোধন করা প্রয়োজন। 
শতানন্দ
পারিলেন যে, অহল্যা বিশেষ অপরাধিনী নহেন এবং তাঁহাকে হনন করা অনুচিত। গৃহে প্রত্যাগমন করিয়া দেখেন যে, ইনি তাহার আদেশ তখনও পালন করেন নাই। তখন তিনি সন্তুষ্ট হইয়া ইহাকে প্রশংসা করিলেন। ইনি কোন কাৰ্য্য বিশেষ বিবেচনা না করিয়া করিবেন না বলিয়া, ইহঁার অপর নাম “চিরকারী” । ( মহা, রামা )
শতানীক—দ্রৌপদীর গর্ভ-জাত,
নকুলের পুত্র। ইনি কুরুক্ষেত্রে যথাসাধ্য বিক্রম সহকারে যুদ্ধ করিয়াছিলেন। যুদ্ধান্তে অশ্বথামার রাত্রিহত্যাকাণ্ডে ইনি নিহত হন। (মহা)
শত্রুঘ্ন—রামের সৰ্ব্বকনিষ্ঠ ভ্রাতা।
ইনি দশরথের ঔরসে এবং সুমিত্রার গর্ভে জন্ম গ্রহণ করেন। ইনি ভরতের বড় অনুগত ছিলেন এবং ছায়ার ন্যায় তাহার অনুগমন করিতেন । ভ্রাতাদিগের সহিত ইনি ক্ষত্রিয়োচিত শিক্ষা প্রাপ্ত হন । জ্যেষ্ঠ ভ্রাতৃগণের বিবাহকালে, ইনি জনকভ্রাত কুশধ্বজের কনিষ্ঠা কন্য। শ্রীতকীৰ্ত্তির , পাণিগ্রহণ করেন। তাহার গর্ভে ইহঁার সুবাহু ও শত্রুঘাতী নামে পুত্রদ্বয়ের জন্ম হয়। রামের বনগমন হইলে, শক্রয় ভরতের সহিত মাতুলালয় হইতে অযোধ্যায় প্রত্যাগমন
[ ২৫৯ ]
শনি
ক অত্যন্ত দুঃখিত হইলেন। কুটিলা মন্থর কর্তৃক সেই গৰ্হিত কাৰ্য্য সম্পাদিত হইয়াছে জানিতে পরিয়া, ইনি তাহাকে শাস্তি প্রদান করিতে প্রবৃত্ত হইয়া বিমাত৷ কৌশল্যা কর্তৃক নিবৃত্ত হন। চতুর্দশ বৎসরান্তে রাম অযোধ্যায় প্রত্যাবর্তন করিলে, ইনি অতীব • সুখী হইলেন।
লবণ রাক্ষসের উপদ্রবের অবসান করিতে, শক্রয় রামের আদেশে তাহার বিরুদ্ধে গমন করেন । অনন্তর আগস্ত্যের আশ্রমে অবস্থান পূৰ্ব্বেক তাহার পরামর্শে ইনি রাক্ষসকে শিবের অমোঘ ত্ৰিশূল-বিহীনাবস্থায় আক্রমণ করিয়া, নিহত করেন । অতঃপর রামের আজ্ঞানুবৰ্ত্তী হইয়া মধুবন ধ্বংস করিয়া মথুরাপুরী নিৰ্ম্মাণ পূৰ্ব্বক, তথায় পুত্রদ্বয়কে রাজকাৰ্য্যে নিযুক্ত করেন। রামের দেহত্যাগের সময়, ইনি র্তাহার সহিত সরযু নদীতে দেহত্যাগ করেন । , ( রাম ) শনি – সপ্তম গ্রহ | স্বৰ্য্যের ঔরসে ও ছায়ার গর্ভে ইহঁার জন্ম হয়। চিত্রগুপ্তের কন্যার সহিত ইহঁার পরিণয় হয়। স্ত্রীর শাপে, ইনি কোন বস্তুতে দৃষ্টি নিক্ষেপ করিলে, তাহা বিনষ্ট হইত। হরপাৰ্ব্বতীর পুত্র গণেশ জন্ম গ্রহণ করিলে, ইনি বিষ্ণু কর্তৃক তথায় প্রেরিত হন।

